
O SMIRLARNI KASB-HUNARGA YO‘NALTIRISHDA

DUCH KELAYOTGAN QIYINCHILIKLAR

12-sonli maktabi psixologi

Annotatsiya: ushbu maqola o‘quvchilarni kasb-hunarga yo‘naltirish mavzusida
yozilgan bo‘lib, unda maktab yoshidagi va bitiruvchilarni o°‘zi o‘ylagan kasbga

yo‘naltirish haqida ma’lumotlar yozilgan.

Kalit so‘zlar: kasb, klassifikatsiya, mahorat.

Bugungi kunda kasb-hunarga yo‘naltirish sohasida mavjud bo‘lgan ilmiy xulosalar
va tavsiyalar hamda umumiy o‘rta ta’lim maktablari o‘quvchilarini kasb-hunarga
yo‘naltirish, xususan, kasblar olami bilan tanishtirish usullarini yangilash zarurati yuzaga
kelmoqda. O‘quvchilarni kasb-hunarga yo‘naltirish tizimi kasbiy targ‘ibot va tashviqotni
0‘z ichiga olgan kasbiy ma’rifat (kasbiy axborot); u yoki bu soha, kasbga bo‘lgan shaxs
qgizigish va qobiliyatlarining birlamchi kasbiy tashxisi, kasb tanlashda mutaxassislar
tomonidan individual, guruhiy yordam ko‘rsatishga qaratilgan kasbiy maslahatlar, ko‘proq
muvofaqqgiyatga erishishi mumkin bo‘lgan kasbni tanlab olishga qaratilgan kasbiy tanlov,
ishlab chigarish amaliyoti jarayonida amalga oshiriluvchi ijtimoiy-kasbiy moslashuv,
tanlangan kasbni o‘rganish jarayonida burch, mas’uliyat, kasbiy or-nomus hislarini
o‘quvchilarda shakllantirishga qaratilgan. Undan ko‘zlangan magsad o‘quvchilarga

kasblar olami, kasblarning belgi va xususiyatlari, kasb klasifikatsiyasi, kasblar

www.innovativepublication.uz 752




0
N 2

A " “NAZARIY VA AMALIY FANLARDAGI USTUVOR ISLOHOTLAR

o 2

—"‘V/‘;

Vol.2 Ne5 (2025). May

VA ZAMONAVIY TA’LIMNING INNOVATSION YO'NALISHLARI”

professiogrammasi, hududning qaysi kasblarga ehtiyoji borligi to‘g‘risidagi axborotlarni
berishdan iborat bo‘lib, ular asosida o‘quvchi o‘zini qiziqtirgan, jamiyat uchun zarur

bo‘lgan kasbni tanlaydi.

Bugungi kunda oldimizga go‘ygan buyuk maqsadlarimizga  niyatlarimizga
erishishimiz, jamiyatimizning yangilanishi, hayotimizning taraqqiyoti va istigboli amalga
oshirilayotgan islohatlarimiz, rejalarimizning samarasi taqdiri — bularning barchasi,
avvalambor, zamon talablariga javob beradigan yugori malakli, ongli mutaxassis kadrlar
tayyorlash muammosi bilan chambarchas bog‘ligligini barchamiz anglab yetmogdamiz.
SHu bilan birga, hammamiz yana bir hagigatni anglab yetmogdamiz. Fagatgina chinakam
ma’rifatli odam inson qadrini, millat qalriyatlarini, bir so‘z bilan aytganda, o‘zligini
anglash, erkin va ozod jamiyatda yashash, mustaqil davlatimizning jahon hamjamiyatida
0°ziga munosib, obro‘li o‘rin egallashi uchun fidoyilik bilan kurashishi mumkin. Bugungi
kunda mutaxassis kadrlarni tayyorlash, ta’lim va bilim berish tizimi, hayotimizda,
jamiyatimizda bo‘layotgan islohot, yangilanish jaryonlari talablari bilan yagindan
bog‘lanmaganligi har tomonlama sezilmoqda. Ochiq tan olish kerak: maktablarning
moddiy bazasi juda nochor. Bu masalada nagadar ogsoqgligimizni, nochorligimizni,
birinchi navbatda, gishloq joylaridagi ahvol-vaziyat misolida ochiq tan olishimiz kerak.
Ikkinchi masala, avval aytganimdek, tarbiyachi, ya’ni o‘qituvchiga borib taqalyapti.
Tarbiyachining o‘ziga zamonaviy bilim berish, ularning ma’lumotini, malakasini oshirish
kabi paysalga solib bo‘lmaydigan dolzarb masalaga duch kelmoqdamiz. Mening
fikrimcha, ta’lim-tarbiya tizimini o‘zgartirishdagi asosiy muammo ham mana shu yerda.
O‘qituvchi bolalarimizga zamonaviy bilim bersin, deb talab gilamiz. Ammo zamonaviy
bilim berish uchun, avvalo, murabbiyning o‘zi ana shunday bilimga ega bo‘lishi kerak.
Shu bilan birga, o‘gituvchi va murabbiylarning hayotiy talablarini qondirish, ularni
rag‘batlantirish, ularning o‘z ishi, kasbidan mamnun bo‘lishini ta’minlashimiz lozim.
Albatta, bu masalani birdaniga yechish giyin, lekin uni yechmasdan turib, kelajak avlod

tarbiyasi to‘g‘risida gapirishning o‘zi mutlago nomagbuldir. Norasida bolaning miyasi,

ongi nimani o‘ziga singdira oladi, nimani gabul qilmaydi? Afsuski, bu haqda hech kim
bosh qotirayotgani yo‘q. Ushbu ma’lumotlar orasida kasb klasiffikatsiyasi alohida
ahamiyatga ega bo‘lib, uning ganchalik aniq va mukammal o‘zlashtirib olinishi
o‘quvchining ko‘plab kasblar orasidan o‘z imkoniyatlariga mosini to‘g‘ri tanlashini

belgilaydi.

Kasb klassifikatsiyasi haqida so‘z yuritishdan avval o‘quvchilarning kasb va
mutaxassislik tushunchalari hamda ular o‘rtasidagi o‘xshashlik va farglarni aniq ajratib
olishlariga erishish lozim. Keyinchalik kasb klassifikatsiyasi asosida turli interfaol
mashqlarni bajarishda bu tushunchalarning ma’no va mazmunini ajrata olish o‘quvchilarga
yordam beradi. Buning uchun ushbu tushunchalarning ta’riflarini keltirish kerak. Kasb-bu
jamiyat uchun zarur bo‘lgan, ijtimoiy mehnat tagsimoti natijasida chegaralangan, insondan
jismoniy, aqliy, ma’naviy kuch talab etuvchi va sarflangan kuch evaziga insonga mavjud
bo‘lish hamda rivojlanish imkonini beruvchi faoliyat sohasidir, masalan, o‘qituvchi,
shifokor, injener, dizayner va hokazo. Mutaxassislik esa bitta kasb ichida tor doiradagi
faoliyat turidir. Masalan, tarix o‘qituvchisi, matematika o‘gituvchisi, stomatolog,
kardiolog, pediatr, quruvchi-muhandis, loyihalovchi-muhandis, injener-konstruktor, badiiy
libos dizayneri va hokazo. Bundan tashgari, mansab, lavozim hamda ilmiy unvon
tushunchalariga ham to‘xtalib o‘tish foydadan holi bo‘Imaydi. Lavozim — bu egallangan
kasb va mutaxassislik doirasidagi mehnat jarayonini tashkil etish va unga rahbarlik,
boshchilik qilish bilan bog‘liq bo‘lgan faoliyat turidir. Masalan, maktab direktori, o‘quv-
tarbiya ishlari bo‘yicha rahbar o‘rinbosari, bo‘lim boshlig‘i, bosh injener, zavod direktori,
bosh shifokor va hokazo. Ilmiy unvon — bu egallangan kasb va mutaxassislik sohasi
bo‘yicha kiritilgan yangilik va kashfiyotlar uchun beriladigan ilmiy darajadir. Masalan, fan
nomzodi, dotsent, fan doktori, professor va h.k. Barcha kasb-hunarga yo‘naltirilgan
ishlarni o‘rganishda shunday xulosalarni chiqarish mumkin. Ya’ni, kasbiy ma’rifat (kasbiy
axborot) o‘quvchiga kasblar olamida “kompas™ vazifasini bajaradi: aksariyat hollarda

o‘quvchilar ommaviy va nufuzli bo‘lgan kasblarni tanlashga intiladilar; ayrim hollarda

o‘quvchilarning kasblar haqidagi bilim va tajribalari yuzaki bo‘lib, uning yaqqol ko‘zga
tashlanuvchi, tashgi belgilari hamda xususiyatlariga tayanib qolishadi; kasbiy
muvaffagiyat zamirida mashaqqgatli mehnat yotishi haqidagi ularning bilimlari ko‘p
hollarda tor va sayoz bo‘ladi; o‘quvchilarni kasb-hunarga samarali yo‘naltirish uchun ular
albatta kasblar olami haqida muayyan bir tasavvurlarga ega bo‘lishlari, ya’ni shu bugungi
kungacha yer yuzida mavjud bo‘lgan kasb-hunar va mutaxassisliklar, lavozim o‘rtasidagi
farglar, ularning paydo bo‘lish hamda yo‘qolib ketish sabablarini bilishlari lozim.
SHuningdek, to‘g‘ri kasb tanlashga ta’sir ko‘rsatuvchi omillar, ishlovchi shaxsning
jismoniy, agliy, ruhiy, axlogiy xususiyatlariga bo‘lgan kasb talablari, mehnat xususiyatlari
va ularning insonga ta’siri, zamonaviy ishlab chiqarish sohalari va turlari, kasb-hunar
ta’limi hamda ta’lim muassasalari haqidagi ma’lumotlardan xabardor bo‘lishi, har bir
o‘quvchi o°zining shaxsiy, individual-psixologik-fiziologik xususiyat va sifatlarini yaxshi
bilishi hamda ularni hisobga olgan holda o°‘zi uchun ko‘proq mos keluvchi mehnat

faoliyati sohalarini tanlay olish malakasiga ega bo‘lishi kerak.

Kasb-hunarga yo‘naltirish — umuminsoniy madaniyatni shakllantirish jarayonining
tarkibiy qismlaridan biri sifatida yosh avlodning kasbiy tiklanishi, tabiat in’om etgan
(tug‘ma) qobiliyatlarini rivojlantirish ko‘maklashish, insonga kasbiy o‘zligini anglashiga
yordam beruvchi maxsus chora-tadbirlar majmuasi bo‘lib, uning imkoniyat va ehtiyojlarini
hisobga olgan holda, bandlik va magbul ta’lim turini tanlash ishlarida, turli xil malakali
kasb mutaxassislariga bo‘lgan ehtiyojlarda jamiyatning g‘amxo‘rligi sifatida namoyon
bo‘ladi. Kasb-hunarga yo‘naltirish ishining bosh maqsadi o‘ziga xos usullar yordamida
mutaxassisning mehnat bozoridagi ragobatbardoshligini kuchaytirish va aholining
samarali bandligini oshirishga erishishdan iborat. Kasb-hunarga yo‘naltirishning asosiy
magsadi — yosh avlodni ongli va mustaqil ravishda kelgusi ta’lim yo‘nalishini (akademik
litsey yoki kasb-hunar kolleji) tanlashiga yoki shaxsning psixofiziologik xususiyatlari,
qiziqishi, qobiliyati, moyilliklari va jamiyatning kadrlarga bo‘lgan ehtiyojidan kelib

chiggan holda mehnat qilish sohasini tanlashga tayyorlashdan iborat. Kasb-hunarga

www.innovativepublication.uz 755




&

,: O " “NAZARIY VA AMALIY FANLARDAGI USTUVOR ISLOHOTLAR ﬁ-ﬁ‘h}.
VA ZAMONAVIY TA’LIMNING INNOVATSION YO'NALISHLARI” [=]:%5 ¥h;

¢ Vol.2 Ne5 (2025). M
’ o ( ). May = f.fﬁ"

V\/

yo‘naltirish quyidagi ikki asosiy vazifani hal gilishga qaratilgan: - mehnat imkoniyatlarini
ogilona tagsimlash va foydalanish hisobiga mamlakatning iqtisodiy salohiyatini
mustahkamlash; - shaxsni ijtimoiy va iqtisodiy himoyalash, chunki o‘z qiziqishlari,
moyillik va imkoniyatlariga mos kelgan kasbni tanlagan inson ham kasbiy, ham moddiy
jihatdan tezroq uni o‘zlashtiradi va sezilarli natijalarga erishadi. Kasb-hunarga yo‘naltirish
ishining pirovard natijasi ijtimoiy — iqtisodiy omil bo‘lib, shaxsga ham, davlatga ham real

foyda keltiradi.

